
				এই পাতাটির মুদ্রণ সংশোধন করা প্রয়োজন। 
টম ব্রাউনের স্কুলজীবন। এখনও তেমন মনে ভরসা পায় না। পথঘাট বেশ না জেনে শুনে নিয়ে লড়তে চায় না আর কি।” টম বলিল “কেবল তাই কি, আমার ত মনে হয় না। আর তারপর আচাৰ্য্য তিনি এমন খােলাখুলি ভদ্রলােকের মত ব্যবহার করেন যেন আমরা তার কাযের সাথী ।”
ইষ্ট বলিল হাঁ তাত করেন, তিনি উচু দরের লােক, আর আমি যখন ষষ্ঠ ফৰ্মায় উঠব আমিও সেই মত ব্যাভার করব। তবে কিনা এখন আমাদের পড়াশুনার সঙ্গে তার কোন সংস্রব নেই, কেবল তিনি যা আমাদের পরীক্ষা নেন এই।” তারপর ঘড়ী দেখিয়া বলিল “তাই ত সওয়া ঘণ্টা হল যে, চলে এস।” | তাহারা যাই বাহির হইয়া যাইতেছিল এমন সময়ে তাহাদের কাছে খবর আসিল যে আর্থার এই মাত্র রওনা হবে এবং তাদের সঙ্গে বিদায় সম্ভাষণ করতে চায়। সুতরাং তাহারা স্কুলবাড়ীর খাস দরজায় গেল এবং দেখিল যে আর্থার একখানা খােলা গাড়ীতে চারিধারে বালিশ ঠেসান দিয়া বসিয়া আছে, চেহারা দেখিয়া টমের কাছে ভালই মনে হইল।
তাহারা করমর্দনের জন্য গাড়ীর পা-দানের উপর লাফাইয়া উঠিল এবং টম জড়িত স্বরে পড়ার ঘরে যে সকল উপহার পাইয়াছিল তাহার জন্য ধন্যবাদ জানাইল এবং উৎসুকভাবে আর্থারের মায়ের জল্প চারিদিকে তাকাইয়া দেখি।
ইষ্টের পূর্ব মেজাজ ফিরিয়া আসিয়াছিল, সে চোখ ঠারিয়া আর্থারকে বলিল “তা হলে তােমার মাথা গরম চেলাটিকে দিয়ে আবার আমাদের পিছনে লেগেছ। সে তরজমা বই বাজার করা নিয়ে আজ সকাল থেকে আমাদের প্রাণ ওষ্ঠাগত করে তুলেছে। যদি আমার ডাক পড়ে
ৰে দ্বিতীয় পাঠের সময় নিশ্চয়ই লোপাট হব।” আর্থার লজ্জায় আরক্তিম হইয়া চোখ নত করিল। টম বলিয়া উঠিল “আঃ, ও সব ঠিক

